
Yr holl 
wybodaeth ichi 

Cymeradwyaeth fawr i ... 
Fforwm Gofal Pobl Ifanc Y Rhwydwaith Maethu yng Nghymru, Daniel Sinclair, Lucie Ozturk, 
Arweinydd Dynodedig Plant sy’n Derbyn Gofal yn Ysgol Uwchradd Yr Eglwys Newydd, 
Caerdydd, ac Alun Richards. Heb eich cyfraniadau chi, ni allem greu’r cylchgrawn hwn. Diolch! 
Gyda llaw, os hoffech ddylanwadu ar beth rydym yn ei wneud yma yn Y Rhwydwaith Maethu a 
beth a gaiff ei gynnwys yn Ffynnu, gallech chithau ymuno â’r fforwm, hefyd. Anfonwch e-bost 
at charlotte.wooders@fostering.net i ganfod mwy o wybodaeth.

 Helô!
Croeso i Ffynnu arall, a’r tro hwn rydym yn mynd 
i’r afael â’r penderfyniadau mawr y mae’n rhaid 
i chi eu gwneud ynglŷn â beth i’w wneud wedi 
ichi orffen eich TGAU. Aros yn yr ysgol a gwneud 
eich Safon Uwch (Lefelau ‘A’) ac efallai ei hanelu hi 
am brifysgol? Dod yn brentis a dysgu crefft? Cael 
gwaith ac ennill arian? 

Sut rydych chi i fod i wneud y penderfyniad hwnnw 
mor gynnar mewn bywyd? Pa adnoddau sydd 
ar gael i’ch helpu? Pwy sydd yn y sefyllfa orau 
i’ch helpu? A beth sy’n digwydd os gwnewch y 
penderfyniad anghywir? 

Mae gennym gynghorion gan arbenigwyr a phobl 
sydd wedi gorfod gwneud y penderfyniadau hyn yn 
ddiweddar. Ond nid yw’r bobl hyn yn eich adnabod 
CHI fel mae’ch cyfeillion, eich teulu a’ch gofalwyr 
maeth yn ei wneud - felly, peidiwch ag anghofio’u 
cynnwys nhw wrth ichi wneud penderfyniadau. 
Gobeithiwn y bydd y Ffynnu hwn yn eich helpu i 
ddechrau sgyrsiau ac i wneud penderfyniadau. 

Diolch am ddarllen – tan y tro nesaf. 

 xxx
ON: Mae yna lawer o rifynnau o Ffynnu ar-lein gyda 
chyngor am bob mathau o bethau (yn cynnwys sut 
i wneud yn sicr bod eich Cynllun Llwybr yn cynnwys 
y penderfyniad rydych yn ei wneud am beth mae 
arnoch eisiau’i wneud wedi ichi orffen eich TGAU). 
Canfyddwch nhw yn bit.ly/TFNThrive

3

Felly, rydych yn nesáu at ddiwedd Blwyddyn 11 yn yr ysgol, a’r cwestiwn 

MAWR yw, ‘Beth ddaw nesaf?’ Hyd yn hyn, nid oes yna lawer o ddewis wedi 

bod oherwydd bod yn rhaid ichi fynd i’r ysgol tan rydych yn 16, ond yn awr 

fe’ch wynebir gan lawer o ddewisiadau. Dyma’ch prif opsiynau:

Parhau yn yr ysgol neu fynd 
i goleg
Gallech barhau yn yr ysgol neu ymgeisio i fynd i 
goleg. Mae yna gynifer o gyrsiau i ddewis ohonynt, 
yn cynnwys BTECs, Diplomas neu Safon Uwch. Mae 
Safon Uwch yn ddewis ardderchog os ydych yn 
meddwl am brifysgol, ac mae llawer o swyddi yn 
mynnu eich bod yn eu cael, hefyd. Cofiwch, hyd yn 
oed os ydych yn penderfynu gwneud Safon Uwch yn 
16, gallech ddal i wneud prentisiaeth yn 
ddiweddarach. Mewn gwirionedd, mae rhai 
prentisiaethau’n golygu bod yn rhaid ichi wneud 
Safon Uwch yn gyntaf. 

Dod yn brentis 
Os ydych eisoes wedi penderfynu ar yrfa neilltuol, 
yna gallai prentisiaeth fod yn iawn i chi. Mae 
prentisiaethau’n cyfuno hyfforddiant ymarferol 
mewn swydd gydag astudio – mae’n swydd go iawn 
gan weithio tuag at gymhwyster. Ac fe gewch eich 
talu (er nid cymaint ag yr hoffech)! Mae yna wahanol 
lefelau o brentisiaethau ac maent fel arfer yn 
cymryd un i bedair blynedd i’w cwblhau. Lle da i 
ddechrau chwilio am brentisiaeth yw gov.wales/
find-apprenticeship 

Dowch yn hyfforddai 
Mae swydd dan hyfforddiant yn rhaglen ddysgu, 
gyda lefelau gwahanol, i bobl 16-17 oed. Mae’n rhoi 
blas ar waith ichi ac mae’n eich helpu i ddatblygu’r 
sgiliau a’r wybodaeth y mae arnoch eu hangen i gael 
swydd neu i ddechrau ar ddysgu pellach neu 
brentisiaeth ... ac fe gewch eich talu! Gallai swydd 
dan hyfforddiant fod yn ddewis da os nad ydych yn 
sicr beth mae arnoch eisiau’i wneud fel gyrfa, neu os 
oes arnoch angen cymorth i gymryd rhan mewn 
cyflogaeth neu addysg. Siaradwch â chynghorydd 
gyrfaoedd yn yr ysgol am swyddi dan hyfforddiant 
neu os ydych wedi ymadael â’r ysgol, ewch i  
www.workingwales.gov.wales

Ewch am swydd 
Efallai nad oes gennych fawr o awydd parhau â’ch 
addysg. Yng Nghymru, fe gewch ymadael â’r ysgol ar 
y dydd Gwener olaf ym Mehefin, cyn belled ag y 
byddwch yn 16 oed erbyn diwedd gwyliau haf y 
flwyddyn ysgol honno. Mae hyn yn amrywio ledled y 
Deyrnas Unedig. Gallai ymgeisio am swyddi fod yn 
ddewis cywir i chi. Rydych yn dysgu llawer iawn o 
sgiliau newydd, yn cymryd mwy o gyfrifoldeb ac, 

wrth gwrs, rydych yn cael eich talu. Bydd arnoch 
angen meddwl am ba swyddi rydych chi’n fwyaf 
addas ar eu cyfer a gweithio ar eich CV. Mae Cymru’n 
Gweithio yn adnodd gwych i unrhyw un dros 16 oed i 
gael at gyngor ac arweiniad arbenigol i helpu i 
oresgyn rhwystrau y gallech fod yn eu hwynebu i’ch 
cael i waith. Ewch i www.workingwales.gov.wales

Gwnewch waith gwirfoddol 
Mae llawer o swyddi yn gofyn ichi gael rhywfaint o 
brofiad, ond gall hi ymddangos yn wirioneddol 
anodd cael profiad heb gael swydd. Mae 
gwirfoddoli’n ffordd wych o oresgyn hyn ac o wneud 
rhywbeth da i’ch cymuned. Mae’n ffordd ragorol o 
gynyddu’ch sgiliau a’ch hunan-barch, ac mae’n 
ffordd dda o wneud cyfeillion newydd. Mae hefyd yn 
edrych yn ardderchog ar eich CV. 

      Cyngor gorau
Peidiwch ag anghofio bod careerswales.gov.

wales yn bodoli i’ch helpu i gynllunio’ch gyrfa, i 

baratoi i gael swydd, ac i ganfod ac i ymgeisio am 

y prentisiaethau, y cyrsiau a’r hyfforddiant cywir.

Y Rhwydwaith Maethu yng Nghymru 

33, Heol y Gadeirlan,  
Caerdydd CF11 9HB  
029 2044 0940 

Golygydd: Maria Boffey  
maria.boffey@fostering.netCy

Gwneud dewisiadau sy’n adlewyrchu’ch gobeithion 

Gall gwneud penderfyniadau fod yn wirioneddol anodd, yn enwedig pan allant wneud ichi deimlo fel petaent yn newid bywyd. Mae’n wirioneddol bwysig gwybod nad yw pa lwybr bynnag y dechreuwch arno yn ddiwedd y stori. Gallech benderfynu gwneud prentisiaeth, ond nid yw hynny’n golygu na allwch wneud Safon Uwch neu fynd i goleg neu brifysgol yn y dyfodol. Neu gallech benderfynu cael swydd, ond wedyn yn sylweddoli y byddai prentisiaeth yn well opsiwn i gyflawni’r hyn rydych yn ei ddymuno. Y gwir yw na fyddwch byth yn gwybod p’un a yw penderfyniad yn ddelfrydol ai peidio tan y byddwch mewn gwirionedd yn ymrwymo’ch hun i ddewisiad.

Sut rydych yn 
hoffi dysgu?
Mae yna lwythi o wahanol ffyrdd y gallwn ddysgu pethau, ond 

gall gwybod SUT y mae’n well gennych ddysgu fod yn 

wirioneddol ddefnyddiol wrth eich helpu i benderfynu beth y 

gallech ddewis ei wneud ar ôl eich TGAU. Dyma un model i’ch 

helpu i feddwl am sut mae’n amgenach gennych ddysgu: 

Mae VAK yn cynrychioli ‘Gweledol, Clybodol a Cinesthetig’. 

Dyma dair ffordd wahanol o ddysgu, ac mae llawer o bobl yn 

dangos bod yn well ganddynt un o’r ffyrdd hyn. 

• Mae’n well gan ddysgwyr gweledol weld yr wybodaeth am 

orchwyl neu brosiect wedi’i chyflwyno mewn ffurf weledol. 

Mae offer defnyddiol ar gyfer dysgwyr gweledol yn cynnwys 

siartiau, diagramau, darluniau eglurhaol a fideos. Mae 

dysgwyr gweledol yn aml yn mwynhau gyrfaoedd mewn 

swyddi fel dylunio, adeiladu neu wasanaethau ymgynghori. 

• Mae dysgwyr clybodol yn dysgu orau drwy wrando ar 

wybodaeth drwy ddarlithoedd, llyfrau llafar, ac yn y blaen. 

Maent yn tueddu i fod yn dda am gofio pethau a ddywedir 

wrthynt. Mae dysgwyr Clybodol yn aml yn mwynhau 

gyrfaoedd mewn swyddi fel addysgu, newyddiaduriaeth 

neu nyrsio. 

• Mae dysgwyr cinesthetig yn dysgu orau drwy wneud a 

defnyddio ymagwedd ymarferol. Maent fel arfer yn ei 

chanfod hi’n anodd eistedd am gyfnodau maith, fel ymarfer 

pethau i ddysgu. Mae dysgwyr cinesthetig yn aml yn 

mwynhau gyrfaoedd mewn swyddi fel mecaneg, celfyddyd 

neu chwaraeon.

Pa fath o bersonoliaeth sydd gennych?Mae adnabod eich hun yn dda yn eithriadol fuddiol wrth ymgeisio am swyddi neu gyrsiau. 
Mae gan Gyrfa Cymru gwis personoliaeth gwych ar eu gwefan:  careerswales.gov.wales/buzzquiz 
Mae’r cwis yn eich helpu i ddeall a ydych yn berson allblyg neu’n berson mewnblyg, yn fwy galluog i synhwyro neu’n fwy greddfol, yn fwy meddylgar neu’n fwy parod i deimlo, yn fwy parod i farnu neu’n fwy galluog i amgyffred.

Er enghraifft: 
• Mae pobl allblyg yn bobl sydd yn aml yn hoffi gwneud penderfyniadau cyflym ac yn siarad cyn meddwl.  Maent yn cael egni o fod o amgylch pobl a bod yn weithgar.  Maent yn mwynhau gweithio mewn timau a bod yng nghanol y sylw, a gellir eu hystyried yn gymdeithasol a chlên.• Mae pobl fewnblyg yn bobl sy’n wrandawyr da ac maent fel arfer yn meddwl cyn eu bod yn siarad.  Maent yn mwynhau treulio amser ar eu pen eu hunain, maent yn fyfyriol, gallant feddwl yn ddwfn am bethau penodol, maent yn gweithio’n dda’n annibynnol a gellir eu hystyried yn ddistaw neu swil. 

Dyma rai cwestiynau i ofyn i chi’ch hun i’ch helpu i benderfynu pa lwybr i’w gymryd ar ôl eich TGAU. Edrychwch ar y cwestiynau hyn a thrafodwch eich syniadau gyda’ch cyfeillion, eich teulu, eich athrawon, eich gofalwyr maeth ... rhywun sydd yn eich adnabod yn dda.

Sut mae’r dyfodol 
yn edrych ichi 
Nelson Mandela a ddywedodd unwaith y dylech geisio gwneud dewisiadau sy’n ‘adlewyrchu’ch gobeithion, nid eich ofnau’. Pan gaewch eich llygaid a meddwl am y dyfodol (efallai’r bum mlynedd nesaf, fwy neu lai), sut rydych yn gobeithio y bydd yn edrych? Pa waith rydych yn ei wneud? Ble rydych yn byw? Pa gymwysterau neu sgiliau newydd sydd gennych? A ydych yn gweithio ar eich pen eich hun neu fel rhan o dîm?

Mae gwybod beth yr hoffech ei wneud yn y dyfodol yn eich helpu i gynllunio beth mae arnoch angen ei wneud i gyrraedd yno. Mae’ch Cynllun Llwybr, y gwnaethoch ei ysgrifennu gyda’ch cynghorydd personol, yn offer gwych i helpu gyda hyn – gweler y rhifyn diwethaf o Ffynnu am fwy o wybodaeth:  
bit.ly/ThriveOct2021

Beth rydych yn dda 
ynddo a beth rydych 
yn ei fwynhau 
Efallai mai arlunio, drama neu gerddoriaeth yw’ch peth? Neu efallai mai mathemateg neu drwsio pethau sy’n eich cyffroi? A ddywedodd eich cyfeillion neu’ch teulu wrthych eich bod yn dda gyda phobl, anifeiliaid neu blant? A ydych yn unigolyn amyneddgar? Neu’n rhywun sy’n hoffi gwneud penderfyniadau?

Mae’n bryd bod yn ddidwyll â chi’ch hun ynglŷn â beth yw’ch hoffterau a’ch cryfderau, a gofyn i’r rheiny sydd yn eich adnabod yn dda ddweud wrthych beth maent yn ei feddwl. Mae hefyd yn bwysig myfyrio ar beth rydych yn ei fwynhau, oherwydd rydym i gyd yn dysgu ac yn gweithio’n well pan ydym yn gwneud rhywbeth rydym yn ei hoffi. Yna mae’n werth edrych i weld pa swyddi, cyrsiau, swyddi dan hyfforddiant neu brentisiaethau a allai fod yn fwyaf addas i’ch sgiliau a’r pethau rydych yn eu mwynhau.

Felly, er enghaifft, dychmygwch eich bod yn gosod 

ffôn newydd i fyny. Sut y byddai’n amgenach 

gennych ddysgu sut i wneud hynny? A fyddech yn: 

• hoffi defnyddio fideo neu lyfryn 

cyfarwyddiadau? Dysgu gweledol yw hyn. 

• fyddai’n amgenach gennych rywun i egluro 

hyn ichi? Dysgu clybodol yw hyn. 

• eisiau ond cael gafael ar y ffôn a rhoi cynnig 

arni eich hun? Dysgu cinesthetig yw hyn. 

Mae’n dda gwybod bod yna lawer o wahanol 

ffyrdd i ddysgu. Gall y rhan fwyaf o bobl addasu i 

wahanol ffyrdd o ddysgu, a gall eich arddull 

‘ddewisol’ newid wrth ichi fynd yn hŷn.

C Rwyf yn gobeithio dod yn brentis o driniwr gwallt, ond mae 

arnaf angen prynu pob mathau o gyfarpar cyn imi ddechrau.  

Ni allaf eu fforddio, ac ni chredaf ei bod hi’n deg gofyn i fy mam 

maeth dalu. A oes yna unrhyw le arall y gallaf fynd am gymorth? 

Dywed Matt: Mae’n wych bod gennych yrfa mewn golwg. Y 

newyddion da yw nad ar eich mam faeth y mae’r cyfrifoldeb i ganfod 

yr arian hwn. Mae’r cymorth ariannol ychwanegol y mae arnoch ei 

angen, am gyhyd ag rydych mewn addysg, yn ddyletswydd a 

chyfrifoldeb sydd ar y gwasanaethau cymdeithasol.

Felly, mae arnoch angen llunio rhestr o’r holl eitemau  

(yn cynnwys ymhle y gallwch eu prynu a faint y maent yn ei gostio) y 

bydd arnoch eu hangen i gymryd rhan yn y cwrs trin gwallt. Rhowch y 

rhestr i’ch gweithiwr cymdeithasol neu’ch cynghorydd personol, a 

gofynnwch iddynt adael ichi wybod cyn gynted ag y bo modd sut y 

bydd y gwasanaethau cymdeithasol yn trosglwyddo’r arian i chi fel y 

gallwch chithau brynu’r holl eitemau. 

Os oes gennych unrhyw broblemau â hyn, gallwch gysylltu â 

Chomisiynydd Plant Cymru ar 0808 801 1000, gan ofyn iddynt siarad 

â’ch awdurdod lleol ar eich rhan, neu gallech hefyd roi cŵyn 

swyddogol i’r gwasanaethau cymdeithasol. 

A phob hwyl ar eich cwrs. Unrhyw obaith o gael torri fy ngwallt?

C Rwyf yn gwneud swydd dan 

hyfforddiant ar hyn o bryd. Rwyf wedi 

dechrau ers mis, ond nid wyf yn ei hoffi o gwbl. 

Mae’n ymddangos fy mod yn gwneud yr holl waith nad 

oes ar neb arall eisiau’i wneud, ac rwyf wedi clywed pobl 

yn siarad am y ffaith fy mod yn byw gyda gofalwyr maeth. 

A ddylwn ddweud wrth fy meistr nad wyf yn hapus? 

Dywed Matt: Mae’n ddrwg gen i glywed am y profiad hwn. Efallai’i bod 

hi’n dal yn ddyddiau cynnar yn eich swydd dan hyfforddiant, ond yn 

bendant ddigon mae arnoch angen mynd i’r afael â hyn. Bydd y cynllun a 

ganlyn, gobeithio, yn arwain at y math o newid rydych yn chwilio amdano:

Gofynnwch am gyfarfod adolygu â’ch meistr a rheolwr y rhaglen swydd 

dan hyfforddiant. Cyn ichi gael y cyfarfod hwnnw, casglwch yr holl waith 

papur rydych wedi’i gael am y rhaglen swydd dan hyfforddiant a 

defnyddiwch amlygwr i nodi’r rhannau hynny o’r rhaglen nad ydynt eto 

wedi digwydd ichi. Byddwch yn eglur am yr hyn y mae arnoch eisiau’i gael 

o’r cyfarfod ac ymarferwch beth mae arnoch eisiau’i ddweud gyda’ch 

gofalwyr maeth, eich Cynghorydd Personol neu rywun rydych yn 

ymddiried ynddo. 

Yn y cyfarfod ei hun, byddwch yn ddigyffro, yn amyneddgar ac yn 

bendant, a gwnewch yn sicr eich bod yn cytuno ar gynllun gweithredu 

ar ddiwedd y cyfarfod a’r dyddiad ar gyfer eich adolygiad nesaf.

Pob hwyl!

CHI A OFYNNODD,  
NI A ATEBODD 
Mae Matt yn ei ôl i helpu gyda’ch problemau 

A oes gennych broblem? 
Fe gewch ateb y gallwch 
ymddiried ynddo, yn y 
man hwn. 

Cymorth ag arian 

A ddylwn i ddweud

A yw prifysgol yn iawn i mi? 

C Rwyf yn gwneud yn wirioneddol dda 

gyda fy ngofalwyr maeth, ond maent yn 

fy ngyrru’n wallgof ar hyn o bryd 

oherwydd eu bod yn mynnu fy mod yn 

gwneud Safon Uwch ac wedyn yn ymgeisio i 

fynd i brifysgol. Nid wyf yn sicr bod prifysgol yn 

addas imi. Nid oes arnaf eisiau siomi fy 

ngofalwyr maeth, ac felly a ddylwn i ond dewis 

gwneud Safon Uwch i’w cadw nhw’n hapus? 

Dywed Matt: Gadewch inni ddechrau drwy 

ddweud fy mod yn sicr bod ar eich gofalwyr 

maeth eisiau’r gorau ichi, a dyna pam maent 

yn eich annog i ymgeisio i fynd i brifysgol. A 

ydych wedi dweud wrthynt nad ydych yn sicr 

am brifysgol? A oes gennych rywbeth amgen 

i’w awgrymu iddynt? 

Ceisiwch weld hyn fel adeg gyffrous i fod yn 

meddwl am beth mae arnoch ei eisiau o’ch 

dyfodol, gwrandewch ar pam mae’ch gofalwyr 

maeth yn meddwl mai Safon Uwch a phrifysgol 

yw’r llwybr gorau ichi, ac wedyn cymerwch 

gyngor a gwybodaeth gan staff ysgol rydych yn 

eu parchu, a’ch cyfeillion a’ch teulu agos. Gallai 

hefyd fod yn werth edrych ar yr wybodaeth yn 

careerswales.gov.wales/ a gwneud apwyntiad 

gyda nhw neu yn yr ysgol. Wedyn gallwch 

egluro i’ch gofalwyr maeth beth yr hoffech i’ch 

cynllun am y cwpwl o flynyddoedd nesaf fod. 

C Rwyf yn ymgeisio am swyddi ar hyn o bryd ac nid wyf yn sicr p’un ai crybwyll fy mod mewn gofal maeth ai peidio. Rwyf ychydig yn bryderus y gallai dweud fy mod wedi fy maethu arwain rhai pobl i feddwl y byddaf yn drafferthus, ond rwyf hefyd yn meddwl tybed y gallaf ei ddefnyddio i ddangos fy mod yn gwybod sut i ymdrin â sefyllfaoedd anodd. Beth a ddylwn ei wneud?

Dywed Matt: Mae hwn yn gwestiwn mor bwysig oherwydd ei fod yn ymwneud â’ch hunaniaeth. Y peth allweddol yw gofyn i chi’ch hun pwy sydd angen gwybod beth, a beth mae arnaf eisiau’i gyfathrebu amdanaf fy hun? 
Ar gyfer rhai ceisiadau, nid oes angen cyfeirio at faethu, gan nad yw’n ychwanegu at y cais, er bod gennych yr opsiwn bob amser o ‘rannu’r’ wybodaeth bersonol hon mewn unrhyw gyfweliadau a gewch. Ond mewn ceisiadau eraill, bydd arnoch eisiau bod yn holl dryloyw a defnyddio’ch profiadau mewn gofal maeth i ddangos sut y gallwch oresgyn heriau’n llwyddiannus a sut y gwnaethoch y defnydd gorau o’ch amser mewn gofal i ddatblygu gwytnwch. Cofiwch, nid oes yn rhaid ichi ddweud wrth bobl bod gennych brofiad o ofal …ond hefyd nid oes yna reswm dros fod â chywilydd o hynny ychwaith. Mae’n rhan bwysig o’r hyn sy’n eich gwneud chi yn chi.

Trafferthion Swyddi 
dan Hyfforddiant 

6 7



Helô, Faye a Cassy, dywedwch ychydig 
wrthym amdanoch eich hunain 
F: Rwyf ar fy mlwyddyn gyntaf ym Mhrifysgol Rhydychen, yn 
astudio Gwleidyddiaeth, Athroniaeth ac Economeg. Mae’n 
gwrs y mae llawer o Brif Weinidogion wedi’i wneud, ond nid 
wyf yn gwybod go iawn beth mae arnaf eisiau’i wneud.

C: Rwyf ar hyn o bryd yn gwneud Gradd Meistr mewn 
Gwaith Cymdeithasol ym Mhrifysgol Caerdydd. Cyn hynny, 
gwnes Radd mewn Cyfraith ym Mhrifysgol Aberystwyth, 
ond sylweddolais nad oedd cyfraith yn cael effaith 
uniongyrchol ar fywyd rhywun, a dyna beth mae arnaf 
eisiau’i wneud. 

Yn rhifyn hwn o Ffynnu, rydym yn 
meddwl am fywyd ar ôl TGAU.
Beth a wnaethoch chi? 
F: Gwyddwn fod arnaf eisiau gwneud fy Safon Uwch. 
Roeddwn yn ffodus fy mod wedi cael cynnig ysgoloriaeth i 
ysgol breswyl ac roedd hynny’n brofiad gwirioneddol 
gadarnhaol. 

C: Ar ôl fy TGAU, ffansïais newid ar gyfer fy Safon Uwch, ac 
felly gwnes gais i chweched dosbarth ysgol ramadeg, ac yn 
groes i’r disgwyl, cefais fy nerbyn. 

Mae rhai pobl ifanc nad ydynt yn meddwl 
go iawn am Safon Uwch ar ôl TGAU 
oherwydd eu bod yn credu y bydd
prifysgol yn rhy ddrud neu oherwydd nad 
ydynt yn sicr lle y byddant yn byw yn
ystod y gwyliau. Beth fyddech yn ei 
ddweud wrthynt?
F: Gwn ei fod yn anodd, ond yn bendant mae yna opsiynau. 
Er enghraifft, mae’r gefnogaeth rwyf wedi’i chael gan 
Rydychen wedi bod yn anhygoel - teimlaf fel petaent 
newydd fy sgwpio fi i fyny. Maent wedi rhoi cymhorthdal 

imi am fy ystafell fel fy mod yn cael ystafell fwy ac fel y gallaf 
aros yno drwy gydol y flwyddyn. Maent hefyd yn rhoi 
bwrsariaethau gwirioneddol dda (arian nad oes yn rhaid 
ichi’i ad-dalu). Ticiais y blwch ar fy ffurflen gais prifysgol 
UCAS ucas.com lle y dywedais fy mod wedi cael profiad 
gofal, ac felly roedd y graddau roedd arnaf eu hangen i fynd 
i brifysgol yn llawer is nag y byddent wedi bod. Felly, 
peidiwch â diystyru’r syniad o wneud Safon Uwch 
oherwydd y gallant agor y drws i brifysgol. 

C: O ran ariannu, mae yna lawer o gymorth os 
penderfynwch fynd i brifysgol. Fe gewch grant llawn, bydd 
rhai awdurdodau lleol yn rhoi cymorth ariannol ichi 
(gwnaeth fy awdurdod lleol anfon ychydig o arian ataf bob 
wythnos i fynd tuag at fy mywoliaeth), ac roedd gan fy 
mhrifysgol fwrsariaeth i bobl oedd yn ymadael â gofal a 
bwrsariaeth incwm isel. 

Diolch yn fawr iawn. A oes yna unrhyw 
beth arall yr hoffech ei ddweud wrth 
bobl ifanc sy’n byw mewn gofal maeth? 
F: Archwiliwch eich opsiynau. Byddwch yn hyderus ynoch 
eich hun. Pan ddechreuais ymgeisio i brifysgol, roedd fy 
hunan-barch yn isel ac nid oeddwn am ymgeisio i 
Rydychen, ond mae prifysgolion yn edrych ar y cyd-destun 
rydych wedi dod ohono. Byddwch â dyheadau uchel a 
cheisiwch fuddsoddi ynoch eich hun. Rwyf wedi gwario 
llawer o arian yn prynu adnoddau addysg, gan dalu am fy 
nhrwydded yrru - ac mae’r cyfan wedi talu. 

C: Mae’n bwysig gwybod nad beth rydych yn ei ddewis yw 
beth mae’n rhaid ichi fod yn ei wneud am weddill eich oes – 
gall newid. Fe gymerodd hi amser maith i mi ganfod beth 
roedd arnaf eisiau’i wneud. Mae’n debygol y bydd yna lawer 
o bwysau arnoch i benderfynu ond os yw’n benderfyniad 
anghywir, gallwch newid. 

Ni wnes wirioneddol feddwl am opsiynau eraill ar ôl 
arholiadau TGAU. Pan oeddwn yn mynd drwy ysgol, roedd 
hi’n, ‘Dos i brifysgol, gan y bydd hynny’n cael swydd 
wirioneddol dda iti.’ Ni chaiff byth ei egluro nad oes yn rhaid 
ichi fynd i brifysgol yn awr neu byth – mae gennych y 
gweddill o’ch bywyd! 

Mae rhai pobl ifanc yn cefnu ar feddwl am 
Safon Uwch ac wedyn prifysgol oherwydd 
eu bod yn pryderu am sut y byddant yn ei 
fforddio neu ymhle y byddant yn byw. Os y 
chi yw hwn/hon, yna mae ar Faye a Cassy, dau aelod o 
Fforwm Gofal Pobl Ifanc Y Rhwydwaith Maethu yng 
Nghymru, eisiau ichi wybod y gallai fod yna atebion i 
rai o’ch pryderon. 

Bywyd go iawn: 

Yr opsiwn prifysgol 

Roedd ar fy ngofalwyr maeth wir eisiau imi 
fynd i goleg, ond nid oedd coleg yn addas i 
mi. Gwneud swydd dan hyfforddiant oedd 

y dewis gorau rwyf wedi’i wneud. Mae dysgu 
ymarferol yn llawer gwell i mi, ac rwyf yn cael fy 
nhalu ac yn ennill cymwysterau. 

Gadewais yr ysgol ar ôl iddynt 
ddweud nad oeddwn yn 
ddigon da i brifysgol. Gwnes 

nifer o gyrsiau ymarferol, ond yn awr 
gwn beth mae arnaf eisiau’i wneud ac 
felly rwyf yn gwneud cwrs Mynediad 
at Addysg Uwch cyn mynd i brifysgol. 

Mae aelodau Fforwm Gofal Pobl Ifanc Y 
Rhwydwaith Maethu yng Nghymru yn 
rhannu’u profiadau o fywyd ar ôl TGAU.

Dweud eich dweud 

Ni fyddwn wedi gwybod beth roedd 
arnaf eisiau’i wneud pe na bawn 
wedi gwirfoddoli. Mae gwirfoddoli’n 

agor drysau, mae’n rhoi ymdeimlad o 
ddiben a mwynhad ichi. Mae’n dangos eich 
bod yn benderfynol, eich bod yn weithiwr 
caled, ac mae’n dda ar gyfer eich CV. 

Byddai’n wir dda gen i pe 
na bawn wedi rhuthro i 
fynd i brifysgol. Petawn 

wedi aros am flwyddyn neu 
ddwy, yna efallai y byddwn yn 
adnabod fy hun yn well. 

Nid oes yn rhaid ichi 
wneud beth mae ar bobl 
eraill eisiau ichi’i wneud. 

Dewiswch rywbeth rydych yn 
mwynhau’i wneud. Peidiwch â 
theimlo bod yn rhaid ichi 
ganfod rhywbeth y byddwch yn 
ei wneud fel gwaith erbyn rhyw 
oed neilltuol. Gall hi gymryd 
amser i ganfod beth mae 
arnoch eisiau’i wneud.

Helo, Lucie. A allwch ddweud ychydig
wrthym am eich swydd a beth rydych 
yn ei hoffi amdani?
Gwelaf fy hun fel eiriolwr dros blant sy’n derbyn gofal – 
rhywun i lefaru’n agored ar eu rhan ac i sicrhau bod 
ganddynt bopeth y mae arnynt ei angen i ffynnu yn yr 
ysgol. Rwyf yn caru fy swydd, yn enwedig pan ydych 
wedi gweithio’n galed â pherson ifanc neu yn y cefndir 
ac yn gweld rhywbeth yn newid er gwell.

Pan fo myfyriwr yn gwneud ei 
arholiadau TGAU, sut rydych yn ei 
helpu i feddwl am beth i’w 
wneud nesaf? 
Rwyf bob amser yn gofyn i bobl ifanc beth mae arnynt 
eisiau’i wneud, ond nid oes gan y rhan fwyaf unrhyw 
syniad! Ni chredaf fod yna un opsiwn gorau sengl i bawb 
– mae’n rhaid iddo fod yn beth sy’n iawn i’r unigolyn 
hwnnw. Os ydych yn adnabod myfyriwr yn dda, gallwch 
fel arfer ddirnad beth fyddent yn gallu’i wneud yn dda. 
Rwyf yn siarad am Safon Uwch, ond hefyd yn siarad am 
gyrsiau galwedigaethol a phrentisiaethau. Rwyf hefyd 
yn siarad am yr opsiwn o weithio, ond bob amser yn 
atgoffa pobl nad yw hi byth yn rhy hwyr i wneud cwrs. 
Os cewch swydd am flwyddyn, neu swydd ran amser 
pan ydych mewn coleg, gallech weithio allan beth mae 
arnoch eisiau’i wneud. 

Pa gwestiynau rydych yn eu gofyn i’ch 
myfyrwyr i’w helpu i wneud eu dewis 
ar ôl TGAU?
Gofynnaf iddynt pa sgiliau y maent yn credu sydd 
ganddynt, beth maent yn mwynhau’i wneud a ble maent 
yn gweld eu hunain ymhen deng mlynedd. Os yw’n 
briodol, gofynnaf iddynt a ydynt wedi meddwl am 
brifysgol, ac os ydynt yn dweud nad ydynt, gofynnaf iddynt 
a oes yna rwystr neilltuol. oherwydd gallant gael llawer o 
gymorth i fynd i brifysgol. Y peth pwysig yw edrych ar bwy 
sydd o’m blaen a gweithio gyda nhw fel unigolion.

Beth fyddai’ch tri chyngor gorau i bobl 
ifanc i gwblhau ffurflenni cais? 
Fy nghynghorion gorau fyddai:
• Os yw’n ffurflen am swydd, gwnewch yn sicr eich bod 

yn cael manyleb y person a’r disgrifiad o’r swydd ac 
ysgrifennwch ar bapur beth y gallwch ei wneud wrth 
BOB llinell. 

• Os ydych yn ei chael hi’n anodd cwblhau’r darn ar y 
ffurflen am eich sgiliau a’ch rhinweddau personol, 
gofynnwch i rywun sydd yn eich adnabod yn dda 
(eich gofalwyr maeth, efallai) ddweud wrthych beth 
rydych yn dda ynddo.

• Gwnewch yn sicr bod popeth wedi’i sillafu’n gywir, ei 
fod yn gywrain ac yn ramadegol gywir. Gofynnwch i 
gyfaill, gweithiwr cymdeithasol neu’ch gofalwr maeth 
ddarllen drwyddo hefyd.

Lucie Ozturk yw Arweinydd Dynodedig Plant sy’n Derbyn 

Gofal yn Ysgol Uwchradd Yr Eglwys Newydd, Caerdydd. 

Yma, mae hi’n rhannu peth o’i doethineb o fod wedi 

helpu llawer o fyfyrwyr i wneud penderfyniadau am 

beth i’w wneud ar ôl eu harholiadau TGAU. 

• Gwnewch drefn ar eich CV (talfyriad o Curriculum Vitae!). Mae CV yn grynodeb ysgrifenedig byr o’ch sgiliau, cyflawniadau, a phrofiad. Mae cyflogwyr yn aml yn gofyn am CV yn hytrach na ffurflen gais, a dyma’ch cyfle cyntaf i wneud argraff. 
• Byddwch yn ddidwyll, ond dangoswch beth y gallwch ei wneud. Dathlwch eich llwyddiannau a defnyddiwch ymadroddion cadarnhaol, gweithredol, fel ‘Trefnais yn llwyddiannus…’, neu ‘Gwnes baratoi ... o ansawdd uchel’.

• Arbedwch gopi o bopeth rydych yn ei wneud. Bydd hyn o gymorth os cewch gyfweliad fel eich bod yn gallu gwirio’n union beth a ddywedasoch, ond gall hefyd fod yn sail i geisiadau’r dyfodol. 

• Os oes gennych gyfweliad, yna da iawn - mae’n rhaid bod 
eich cais wedi bod yn wych! 
Gwnewch yn sicr eich bod yn gwneud llawer o waith paratoi cyn y cyfweliad. Er enghraifft, ymchwiliwch i’r sefydliad, rhowch gynnig ar ba gwestiynau y gallent ofyn ichi ac ymarferwch eu hateb gyda rhywun arall. Gwisgwch ddillad taclus a gwiriwch gyfeiriad y cyfweliad. Gofynnwch i’ch gweithiwr cymdeithasol neu’ch cynghorydd personol a ellid talu am eich dillad a’ch treuliau teithio gan Gronfa Dydd Gŵyl Dewi.  bit.ly/FosterlineFactsheet

Cynghorion gorau eraill ar gyfer llenwi ffurflenni 

Mae’n rhaid iddo 
fod yn iawn i chi 

